
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
. ১৪৮ ওয়ালেসের জীবন বৃত্ত। স্থিতি করিতে লাগিলেন। ব্যানক্বর স্বাধীনতা সমরে লঙভিল, এই ববার্ট ব্রসেরই পার্শ্বে দাড়াইয়া স্কটলণ্ডের স্বাধীনতার জন্য অদ্ভুত রণ-নৈপুণ্যের সহিত যুদ্ধ করিয়াছিলেন। ক্রস, আসিয়া ওয়ালেসের বৃত্তান্ত শুনিয়া শােকে অভিভূত হইয়া পড়িলেন। এওয়ার্ড ক্রস ভ্রাতার নিকট ওয়ালেসের অশেষ গুণ কীৰ্ত্তন করিয়া তাহাকে কথঞ্চিৎ সান্ত্বনা করিলেন, এবং প্রতিশােধ লইবার জন্য শীঘ্র বদ্ধপরিকর হইতে বলিলেন। | এদিকে সেই কৃষ্ণ রথ ওয়ালেসকে লইয়া যথাসময়ে ইংলণ্ডে পৌছিল। এডওয়ার্ডের আনন্দের আর সীমা রহিল না। ওয়ালেস ১৩০৫ খ্রীষ্টাব্দের ৫ই আগষ্ট ধৃত হইয়া উক্ত মাসের ২২ তারিখে লণ্ডনে আনীত হন। সুতরাং পথে তাঁহার সপ্তদশ দিবস অতীত হইয়াছিল। পথে ইংলণ্ডের আবালবৃদ্ধবনিতা সবিস্ময়ে স্কটিশ বীরের দিকে দৃষ্টি নিক্ষেপ করিতে লাগিলেন। ওয়ালেসের সঙ্গে সঙ্গে অসংখ্য লােক লণ্ডনে প্রবেশ করিল। সে দিবস ফ্রেঞ্চৰ্চ স্ট্রীটের কোন গৃহস্থের বাটীতে তাহাকে রাখা হইল। পরদিন ওয়ালেস্ অশ্বপৃষ্ঠে ওয়েস্টমিনিষ্টার হলে নীত হইলেন। ইংলণ্ডের গ্রাণ্ড মাসাল সার জন্ ডি গ্রেভ, লণ্ডনের রেকর্ডার জিওফে, মেয়র, সেরিফ, আল ডারমেন্ প্রভৃতি সম্রান্ত ব্যক্তিগণ তাহার সহিত গমন করিলেন। পশ্চাতে অসংখ্য অশ্বারােহী ও পদাতিক ধাবিত হইল। এড, ওয়ার্ডের ব্যাকুলতার সীমা ছিল না। যাহাতে জজেরা ওয়ালেসকে দোষী সাব্যস্ত করেন, এই জন্য তিনি সেই দিবস বার বার জজের সংখ্যা পরিবর্তন করিতে লাগিলেন। কখন তিন জন, কখন, চাবিজন, কখন পাঁচজন জছে বিচার করিবেন স্থির করিলেন। কখন দুইজন, কখন তিন জনে কোরম্ হইবে স্থির করিলেন। দালানের দক্ষিণ মঞ্চে ওয়ালেস্ উপবেশিত হইলেন। ওয়ালেস্ স্পর্ধা করিয়া, পূর্বে বলিতেন যে তিনি ওয়েস্টমিনিষ্টার হলে বসিয়া ইংলণ্ডেব রাজমুকুট মস্তকে পরিধান করিবেন। আজ তাই ব্যঙ্গচ্ছলে তাহাকে সেই স্থলে বসাইয়া তাহার মস্তকে লরেল মুকুট অর্পিত করা হইল।

		 এই পাতা শেষ সম্পাদিত হয়েছে ১৭:১১টার সময়, ১৭ সেপ্টেম্বর ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

